
P Valentin Stanzel


a Brasilia

†

Rde Pater Athanasi

P. Cti

Ex quo in Brasiliam veni nullam tuam Epistolam

vidi, pater amantissime, duas nisi me fallo ad te dedi.

hinc nescio si vivis. tot marium intercapedo, Orbe

enim et prope cœlo dividimur, omne prope aufert

literarum comercium. sed ego tamem semper tui

memor vivo, et humanitatis, cito inter barbaros,

omni pene, humanitate exutos. hactenus deo gra=

tes, semper sanus vixi, nisi quod subinde catarrus

molestavit, cui clima hoc satis est obnoxium. Ex=

curri semel iterumque in interiora Brasilia, siquid forte

prodesse possem istis barbaris, sed litus aratur, feris enim

quàm hominibus sunt similiores. vix quidequam de fide

Evangelicâ recipiunt, eademque facilitate qua fontē

baptismalem susceperunt, fidem deferunt, et ad deserta

silvasque serecipiunt, incertis enim fructorũ more, se=

dibus vagantur. omnis opera in ȳs perditur, hinc iam

Patres Brasiliæ eos negligunt, eos solùm pauculos

excolunt, qui ab antiquo collecti, in pagis vicinis

degunt sub nostrorum cura et iurisdictione. Ego

iam triennium in Bahia, vulgo de todolos santos versor

in primario Collegio, Theologiam Speculativam &

moralem prælegens nostris et pauculis externis qui

frequentant. Res fidei hic valde languet, neque 

ulla spes messis. Concionor linguâ Lusitana sæpius,

domi et foris, quod sufficientem eiusnotitiam sim,

Deo favente, assecutus. Ne nihil egisse viderer, mea

Mathematica subinde recolo; Scripsi de duobus

Cometis Anii 1664 et 1665. fortasse labor non

erit ingratus Europæis Mathematicis, et Tibi,

qui res peregrinas nosti in pretio habere. Mitto

Opusculum ad Te, spetans coloci futurum, apud te

quo omnia mea. Optarem si illud typis mandares

